
কৃষ্ণ লীলা





 ব্যথিতা পৃথিবী শান্তি পাব আজি, অতি

 সুকলমে চলি যাব ৰাজ্যখনি দাদা।

 ৰজা উগ্ৰসেন আছে বন্দীভাবে। শাস্ত্ৰ

 নীতি সকলোতে সুপণ্ডিত। প্ৰাচীন বয়স,

 পালিব প্ৰজাক যত্ন কৰি।

   [মালীৰ প্ৰবেশ ]

মালী। আনিছোঁ দুধাৰি মালা পৰম প্ৰেমেৰে

 গাঁথি; বনফুলে সুগন্ধিত বনমালা।

 মূৰত ম'ৰাৰ পাখি, মুখত ঈষৎ হাসি,

 চৰণত ৰত্নৰ নূপুৰ বাজে, গলে বনমালা

 পিন্ধি, ত্ৰৈলোক্য ঈশ্বৰ শান্ত কৰা ভক্ত

 হিয়া।

 (মালা পিন্ধাই দি স্তুতি কৰে)

 কিনো ভাগ্য কিনো ভাগ্য দেখিলোঁ আগতে

 অন্তৰৰ দেৱতাক। কোন প্ৰভু দুয়ো?

 বিষ্ণু তুমি শ্যামল সুন্দৰ লক্ষ্মীপতি

 চিনিছোঁ তোমাক। এওঁ কোন ধৱল

 সুচাৰু আয়ত নয়ন, সৌম্যমূৰ্ত্তি,

 সাগৰ গম্ভীৰ বীৰবেশী, পৰিচয়

 দিয়া প্ৰভু। নিতান্ত ভকত দয়াময়,

 হীনমতি যদিও কিঙ্কৰ।

    ( দণ্ডৱৎ কৰে) 

কৃষ্ণ। উঠা ভক্ত শিৰোমণি, গোকুলৰ কৃষ্ণ

 মই, দাদা বলোৰাম। ভকতৰ প্ৰেম

					শ্ৰেণী: 	বৈধকৃত

